
Lugman dalam
Tafsir Al Quran

Terjemahan Surah Lugman, Ayat 1 - 34

2.

Alif, Laam, Miim.

Ini adalah ayat-ayat Kitab (Al-Quran) yang mengandungi
hikmah-hikmah yang tetap kukuh.'

Menjadi petunjuk dan rahmat untuk orang yang sedia
mengerjakan amal-amal yang baik.

[aitu orang yang mendirikan sembahyang, dan memberi
zakat, serta mereka yakin tentang adanya hari Kiamat.

Mereka itulah yang tetap mendapat petunjuk daripada Tuhan
mereka, dan merekalah orang yang berjaya.

Dan antara manusia ada orang yang membelanjakan hartanya
pada perkara yang melalaikan, yang berakibat menyesatkan
daripada agama Allah tanpa sebarang pengetahuan, dan
menjadikan agama sebagai bahan ejekan, merekalah orang
yang akan beroleh azab yang hina.’

Dan apabila dibacakan kepada dia ayat-ayat Kami,
berpalinglah dia dengan angkuh, seolah-olah dia tidak
mendengar, seakan-akan pada dua telinganya ada penyumbat;
maka gembirakanlah dia dengan balasan azab yang tidak
terperi sakitnya.

Sesungguhnya orang yang beriman dan beramal soleh,
mereka akan beroleh syurga yang penuh dengan pelbagai
nikmat.

Kekallah mereka di dalam syurga. Demikian dijanjikan oleh
Allah, janji yang tetap benar, dan Dia jua yang Maha Kuasa
lagi Maha Bijaksana.

Dia menciptakan langit tanpa bertiang sebagaimana yang
kamu lihat; dan Dia mengadakan gunung-ganang di
bumi supaya bumi itu tetap tidak mengayun kamu; dan
Dia biakkan di bumi pelbagai jenis binatang. Dan Kami
menurunkan hujan dari langit, lalu Kami tumbuhkan di
bumi pelbagai jenis tanaman yang memberi banyak manfaat.

Ini adalah ciptaan Allah, maka cubalah kamu tunjukkan
kepada Aku apakah vyang telah diciptakan oleh
makhluk-makhluk selain daripada Dia? Bahkan, orang
yang zalim (dengan perbuatan syiriknya) itu berada dalam
kesesatan yang nyata.

Dan sesungguhnya Kami telah memberi kepada Lugman,
kebijaksanaan, (serta Kami perintahkan kepada dia):
Bersyukurlah kepada Allah dan sesiapa yang bersyukur,
maka faedahnya itu terpulanglah kepada dirinya, dan sesiapa
yang ingkar dan tidak bersyukur, maka sesungguhnya Allah
Maha Kaya, lagi Maha Terpuji.’

Dan tatkala Lugman berkata kepada anaknya, semasa dia
memberi nasihat kepada anaknya, “Wahai anakku, janganlah
kamu mempersekutukan Allah, sesungguhnya perbuatan
syirik itu adalah satu kezaliman yang besar.”

Dan Kami wajibkan manusia berbuat baik kepada kedua-dua
ibu bapanya; ibunya telah mengandungkan dia dengan
menanggung kelemahan atas kelemahan dan menceraikan
susunya dalam masa dua tahun; bersyukurlah kepada Aku
dan kepada kedua-dua ibu bapamu, dan kepada Aku tempat
kamu kembali.

Dan jika mereka berdua mendesak kamu supaya
mempersekutukan Aku dengan sesuatu yang kamu tidak
mengetahui sungguh adanya, maka janganlah kamu taat
kepada mereka; dan bergaullah dengan mereka di dunia
dengan cara yang baik, Dan turutlah jalan orang yang
kembali kepada Aku. Kemudian kepada Aku-lah tempat
kamu kembali, maka Aku akan menerangkan kepada kamu
segala-galanya yang kamu telah kerjakan.’

(Lugman  menasihati  anaknya), “Wahai  anakku,
sesungguhnya sekiranya ada sesuatu perkara sekalipun
seberat biji sawi, serta ia tersembunyi di dalam batu besar
ataupun di langit ataupun di bumi, sudah tetap akan dibawa
oleh Allah (untuk Dia balas), kerana sesungguhnya Allah
Maha Halus pengetahuan-Nya, lagi Amat Meliputi segala
yang tersembunyi.”

Wahai anakku, dirikanlah solat, dan suruhlah berbuat
kebaikan, serta laranglah daripada melakukan perbuatan
yang mungkar, dan bersabarlah atas segala perkara yang
menimpa dirimu. Sesungguhnya yang demikian itu adalah
perkara-perkara yang kamu perlu lakukan.

Dan janganlah kamu memalingkan mukamu (kerana
memandang rendah) kepada manusia, dan janganlah kamu
berjalan di bumi dengan berlagak sombong. Sesungguhnya
Allah tidak suka kepada tiap-tiap orang yang sombong, lagi
membanggakan diri.

Dan sederhanakanlah langkahmu semasa berjalan, juga
rendahkanlah suaramu, sesungguhnya seburuk-buruk suara
adalah suara keldai.

Tidakkah kamu memperhatikan bahawa Allah telah
memudahkan untuk kegunaan kamu apa yang ada di langit
dan yang ada di bumi, dan telah melimpahkan kepada kamu
nikmat-Nya yang zahir dan yang batin? Dalam pada itu, ada
antara manusia orang yang membantah mengenai (sifat-sifat)
Allah dengan tiada sebarang pengetahuan ataupun petunjuk;
dan tidak berdasarkan Kitab Allah yang menerangi kebenaran.

Dan apabila dikatakan kepada mereka (yang ingkar): Turutlah
apa yang telah diturunkan oleh Allah, mereka menjawab:
Bahkan kami hanya menurut apa yang kami dapati daripada
datuk nenek kami. Patutkah begitu? Sekalipun syaitan
mengajak mereka ke dalam azab api neraka yang marak
menjulang?

Dan sesiapa yang berserah diri kepada Allah (dengan
ikhlas) sedang dia berusaha mengerjakan kebaikan, maka
sesungguhnya dia telah berpegang pada simpulan (tali agama)
yang teguh; dan kepada Allah jualah kesudahan segala urusan.

Dan sesiapa yang kufur, maka janganlah kamu berdukacita
tentang kekufurannya itu; kepada Kami-lah tempat
kembalinya mereka, maka Kami akan jelaskan kepada
mereka akan apa yang mereka kerjakan. Sesungguhnya Allah
Maha Mengetahui akan segala yang terlindung dalam dada.

Kami akan beri mereka nikmat kesenangan buat sementara
(di dunia), kemudian Kami akan memaksa mereka ke dalam
azab yang amat berat.

Dan sesungguhnya jika kamu bertanya kepada mereka
itu: Siapakah yang menciptakan langit dan bumi? Sudah
tentu mereka akan menjawab: Allah. Ucapkanlah wahai
Muhammad, Alhamdulillah. Bahkan, kebanyakan mereka

tidak mengetahui.

Allah jua yang memiliki segala yang ada di langit dan di
bumi. Sesungguhnya Dia jua yang Maha Kaya, lagi Terpuji.

Dan sekiranya segala pohon yang ada di bumi menjadi
pena, dan segala lautan menjadi tinta, dengan dibantu tujuh
lautan lagi, nescaya tidak akan habis kalimah-kalimah Allah
itu ditulis. Sesungguhnya Allah Maha Berkuasa, lagi Maha
Bijaksana.’

Mencipta dan membangkitkan kamu, seperti mencipta
seorang manusia sahaja. Sesungguhnya Allah Maha
Mendengar, lagi Maha Melihat.

Tidakkah kamu memerhatikan bahawa Allah memasukkan
malam pada siang dan memasukkan siang pada malam (silih
berganti), dan Dia memudahkan matahari dan bulan (untuk
faedah makhluk-Nya)? Tiap-tiap satu daripada kedua-duanya
beredar untuk sesuatu masa yang telah ditetapkan. Dan
(ingatlah) sesungguhnya Allah Maha Mengetahui dengan
mendalam akan apa yang kamu lakukan.

Demikianlah, kerana bahawasanya Allah sahaja Tuhan
Yang Sebenar-benarnya, dan bahawa segala yang mereka
sembah selain Allah adalah palsu belaka. Dan (ingatlah)
sesungguhnya Allah yang Maha Tinggi keadaan-Nya, lagi
Maha Besar (kekuasaan-Nya).

Tidakkah kamu memerhatikan bahawasanya kapal-kapal
belayar di laut dengan nikmat kurnia Allah, untuk diperlihatkan
kepada kamu sebahagian daripada tanda-tanda-Nya?
Sesungguhnya yang demikian itu mengandungi keterangan
bagi tiap-tiap (mukmin) yang tetap teguh pendiriannya, lagi
sentiasa bersyukur.

Dan apabila mereka diliputi oleh ombak yang besar seperti
kelompok awan, mereka semua berdoa kepada Allah dengan
mengikhlaskan kepercayaan mereka kepada Dia semata-mata.
Kemudian, apabila Allah menyelamatkan mereka ke darat,

maka sebahagian sahaja antara mereka bersikap adil. Dan
tiada yang mengingkari bukti-bukti kemurahan Kami
melainkan tiap-tiap orang bersifat pemungkir janji, lagi
sangat-sangat tidak mengenang budi.

33. Wahai sekalian manusia, bertakwalah kepada Tuhan kamu,
dan takutilah akan hari (akhirat) yang padanya seseorang ibu
ataupun bapa tidak dapat melepaskan anaknya daripada azab
dosanya, dan seorang anak pula tidak dapat melepaskan ibu
ataupun bapanya daripada azab dosa masing-masing sedikit
pun. Sesungguhnya, janji Allah itu adalah benar, janganlah
kamu diperdayakan oleh kehidupan dunia, dan janganlah
kamu diperdayakan oleh bisikan syaitan.

34. Sesungguhnya, hanya di sisi Allah pengetahuan tentang
hari kiamat. Dan Dialah jua yang menurunkan hujan, dan
yang mengetahui tentang apa vang ada dalam rahim (ibu
mengandung). Dan tiada seorang pun yang betul mengetahui
apa yang akan dia usahakan esok, dan tiada dapat diketahui
oleh seseorang itu di bumi manakah dia akan mati.
Sesungguhnya, Allah Maha Mengetahui, lagi meliputi
pengetahuan-Nya.

Buku ini cuba mengkaji siapakah sebenarnya Lugman yang hidup
dalam sejarah. Oleh itu, dalam setiap bab, pembaca perlu sentiasa
merujuk kepada ayat-ayat Al-Quran dalam surah Lugman ini. Ini
kerana, semua pembahasan dalam buku ini sebenarnya adalah bagi
memahami ayat-ayat Al-Quran berkenaan kisah Lugman.

Sebab-Sebab Turunnya Kisah Lugman
dalam Al-Quran

Abdul Rashid Ahmad dalam buku beliau yang berjudul Surah
Lugman: Mendidik Anak Cemerlang menyebut, surah Lugman
turun di bandar Makkah. Maka, surah ini termasuk dalam kategori
surah-surah Makkiyyah. Seperti mana pandangan Ibnu Abbas,
surah Lugman turun selepas surah As-Saaffaat dan sebelum surah
Saba. Surah ini termasuk antara surah terakhir yang diturunkan di

Makkah, kerana ia turun selepas peristiwa Israk dan Mikraj dan tidak
beberapa lama sebelum peristiwa hijrah Nabi Muhammad s.a.w. ke
Madinah.® Beberapa sumber menyebut bahawa kisah Lugman ini
diturunkan oleh Allah kepada Nabi Muhammad s.a.w. tiga tahun

sebelum Baginda berhijrah dari Makkah ke Madinah.

Zuhairi Misrawi dalam buku beliau yang bertajuk Makkah,
mengatakan bahawa kisah-kisah seperti kisah Lugmanul Hakim
yang diceritakan dalam Al-Quran, adalah salah satu khazanah yang
berkembang pada zaman pra-Islam. Ia adalah kisah seorang yang
bijaksana, yang memberikan inspirasi kepada nilai-nilai dalam
kehidupan. Kononnya, ada dua orang Lugman, iaitu Lugman Hakim
dan Lugman daripada kaum ‘Ad.’

Fakta bahawa kisah Lugman dalam Al-Quran itu turun di
Makkah (surah Makkiyyah) dapat difahami berdasarkan sebab-sebab
turunnya ayat ini yang ada hubungannya dengan peristiwa-peristiwa
di Makkah pada masa itu. Oleh itu, perlu disusun senarai garis
masa kejadian-kejadian di Makkah pada masa itu, yang ada
hubungannya dengan surah Lugman. Ini memerlukan satu usaha
kajian sejarah (diakronik). Langkah berikut yang perlu dilakukan
adalah usaha penyelarasan atau usaha hubung kait (sinkronik)
dengan kisah Lugman dalam Al-Quran. Dengan kajian seperti ini,
maka akan dapat diketahui latar belakang turunnya kisah itu, serta
tujuan-tujuan turunnya kisah tersebut. Bahkan akan dapat diketahui
siapa sebenarnya Lugman dalam sejarah.”

Daripada kajian beberapa hadith, ada empat hadith yang
mempunyai hubungan dengan sebab-sebab turunnya surah Lugman.
Semua kisah dalam hadith itu berlaku di Kota Makkah sebelum
peristiwa hijrah ke Madinah. Berikut adalah hadith berkenaan:

1. Hadith berkenaan Nadhr bin Harits, seorang kafir Makkah
yang membawa biduanita (penyanyi wanita) bagi menarik
perhatian orang Arab supaya tidak mendengar ayat Al-Quran.

2. Hadith pertanyaan orang Yahudi Yathrib (Madinah), yang
dibawa oleh Nadhr bin Harits ke Makkah, kepada Nabi
Muhammad s.a.w. berkenaan roh.

9

3. Hadith berkenaan kedatangan Suwaid bin Shamit, seorang
tokoh bijaksana dari Madinah yang membawa Lembaran
Lugman.

4, Hadith berkenaan beberapa orang sahabat Nabi Muhammad
s.a.w. yang lebih mentaati Allah berbanding ketaatan kepada
ibu bapa mereka.

Hadith Berkenaan Nadhr Bin Harits

Nadhr bin Harits adalah salah seorang tokoh pembesar Quraisy
yang kuat menentang dakwah Nabi Muhammad s.a.w. Beliau
pernah pergi ke Bandar Hirah di Parsi dan selama di Parsi, Nadhr
belajar kisah sejarah raja-raja Parsi termasuk perkataan Rustum
dan Asfandiyar. Sekembalinya ke Makkah, Nadhr bin Harits
sering mengganggu dakwah Nabi Muhammad s.a.w. dengan cara
menceritakan kisah raja-raja Parsi bagi menyaingi kisah-kisah
Al-Quran perihal umat-umat terdahulu.” Namun begitu, Nadhr
tidak mampu membendung dakwah Islam yang dibawa oleh
Nabi Muhammad s.a.w.

Akhirnya, Nadhr bin Harits membeli para penyanyi wanita
atau biduanita dengan tujuan menyaingi ayat-ayat Al-Quran. Nadhr
akan menghalang orang yang hendak datang ke majlis bacaan
Al-Quran Nabi Muhammad s.a.w. Beliau kemudian mengajak orang
itu ke rumahnya dan menyuruh para biduanita menemani dan
menghiburkan orang itu dengan makan, minum, dan bernyanyi
sepuasnya. Nadhr berkata kepada orang itu bahawa hiburan
dan nyanyian biduanita itu lebih baik berbanding ajakan Nabi
Muhammad s.a.w."

Berkaitan dengan perbuatan Nadhr bin Harits ini, maka Allah
menurunkan ayat 6 surah Lugman bagi mengingatkan beliau, “Dan
antara manusia ada orang yang membelanjakan hartanya kepada
perkara yang melalaikan; yang berakibat menyesatkan daripada
agama Allah tanpa sebarang pengetahuan; dan menjadikan agama
sebagai bahan ejekan. Merekalah orang yang akan beroleh azab
yang menghinakan.™"'

Namun, sekali lagi usaha Nadhr bin Harits ini tidak berjaya
membendung dakwah Islam yang dibawa oleh Nabi Muhammad
s.a.w. Akhirnya, beliau bermesyuarat dengan para tokoh Quraisy bagi
mencari jalan keluar dari permasalahan itu. Keputusan menetapkan
supaya Nadhr bin Harits dan Ugbah bin Abu Mu'id pergi ke Yathrib
dan berjumpa dengan para pendeta Yahudi bagi meminta pendapat
kepada mereka. Setelah bertemu dengan para pendeta Yahudi di
Yathrib, maka para pendeta itu mengamanahkan Nadhr supaya
memberi tiga pertanyaan kepada Nabi Muhammad s.a.w., iaitu:

1. Para pemuda penghuni gua (Ashabul Kahfi).

2. Lelaki yang mengembara ke timur dan barat (Zulgarnain/
Alexander/ Iskandar).

3. Roh.”

Selepas itu, dua utusan kafir Quraisy balik ke Makkah dan segera
menemui Nabi Muhammad s.a.w. bagi bertanyakan tentang tiga
soalan itu. Selepas 15 hari semenjak Nadhr bin Harits mengajukan
pertanyaan itu kepada Nabi Muhammad s.a.w., Allah menurunkan
kepada Baginda wahyu berupa surah Al-Kaghfi yang mengandungi
kisah Ashabul Kahfi (penghuni gua) dan kisah Zulgarnain. Sementara
itu, jawapan Allah atas pertanyaan mengenai roh, hanya satu ayat
sahaja yang diturunkan, iaitu dalam ayat 85 surah Al-Israa, “Dan
mereka bertanya kepada kamu tentang roh. Katakan: Roh itu adalah
urusan Tuhanku; dan kamu tidak diberi pengetahuan melainkan

sedikit sahaja.”

Selepas mendapatkan jawapan singkat mengenai roh, maka
orang kafir Quraisy mencemuh Nabi Muhammad s.a.w. dengan
berkata, “Hanya seperti inikah jawapan Muhammad mengenai roh?
Habislah dia!”

Namun, Allah menurunkan ayat 27 surah Lugman, “Dan
sekiranya segala pohon yang ada di bumi menjadi pena, dan segala
lautan menjadi tinta, dengan dibantu kepadanya tujuh lautan
lagi nescaya tidak akan habis kalimah-kalimah Allah itu ditulis.
Sesungguhnya Allah Maha Berkuasa, lagi Maha Bijaksana.""

11

Hubungan Rapat Kisah Lugman dan Zulgarnain

Daripada kajian ini, dapat diketahui beberapa perkara penting.
Pertama, dapat diketahui sebab-sebab turunnya dua ayat surah
Lugman, iaitu ayat 6 dan 27. Kedua, dapat disimpulkan bahawa
terdapat hubungan rapat antara surah Lugman dengan kisah
Zulgarnain dalam surah Al-Kahfi. la ada kaitan dengan jawapan
kepada pertanyaan Nadhr bin Harits serta gangguan yang dilakukan
oleh Nadhr bin Harits kepada dakwah Islam. Hubungan rapat kisah
Lugman dan Zulgarnain yang turunnya berdekatan atau bersamaan
ini, menunjukkan bahawa dua tokoh ini adalah tokoh besar dan
berasal daripada tamadun yang sama, iaitu tamadun Yunani (baca
kajian selanjutnya). Dan ketiga, semua ini membuktikan kebenaran
dakwah yang dibawa oleh Nabi Muhammad s.a.w., seorang ummi
(buta huruf) berasal dari gurun padang pasir Arab yang namanya
sudah diramalkan dalam kitab-kitab terdahulu.™

Bersamaan dengan perkara ini, maka musim haji mula tiba.
Berbondong-bondong manusia datang melakukan ibadah haji di
Makkah, termasuk puak-puak dari bandar Yathrib. Salah seorang
dalam kafilah itu adalah Suwaid bin Shamit yang memiliki lembaran
mutiara hikmah Lugman.

Hadith Berkenaan Suwaid bin Shamit

Kisah pertemuan Nabi Muhammad s.a.w. dengan Suwaid bin Shamit,
seorang tokoh Yathrib daripada suku ‘Aus ada disebut dalam kitab
Sirah Nabawiyah karya Ibnu Hisyam. Pertemuan itu berlaku di Kota
Makkah, ketika musim haji. Pada musim haji itu, Rasulullah s.a.w.
berpusing-pusing menemui puak-puak Arab di khemah mereka.
Tujuannya adalah menawarkan agama Islam kepada mereka. Ketika
Rasulullah s.a.w. mendengar bahawa salah seorang cerdik pandai
Yathrib yang bernama Suwaid bin Shamit datang ke Makkah, maka
Baginda pun mengunjungi Suwaid. Lalu, Baginda membacakan
ayat-ayat suci Al-Quran kepada Suwaid. Usai mendengar bacaan

12

Al-Quran itu, Suwaid berkata bahawa beliau turut mempunyai
lembaran-lembaran daripada Lugman. Suwaid pun membacakan
lembaran itu. Berikut adalah catatan Ibnu Hisyam berkenaan
pertemuan Rasulullah s.a.w. dan Suwaid:

Ibnu Ishaq berkata, “Ketika Rasulullah mendengar berita
kedatangan Suwaid bin Shamit, beliau pun pergi menemuinya dan
mengajaknya kepada agama Allah dan kepada Islam (dengan cara
membacakan kepadanya Al-Quran).

Suwaid bin Shamit berkata kepada Rasulullah s.a.w., “Barangkali
apa yang Tuan bawa itu sama dengan apa yang saya bawa.’

Rasulullah s.a.w. berkata, “Apa yang Tuan bawa?”

Suwaid bin Shamit pun menjawab, “Lembaran mulia Lugman.”

Rasulullah s.a.w. berkata, “Cuba Tuan perlihatkan (bacakan)
lembaran itu kepada saya.”

Suwaid bin Shamit memperlihatkan (membacakan) lembaran
mulia Lugman kepada Rasulullah s.a.w., sehingga Rasulullah s.a.w.
berkata, “Ini ucapan yang bagus. Namun apa yang saya miliki jauh
lebih bagus. Apa yang saya miliki adalah Al-Quran yang diturunkan
oleh Allah Taala kepada saya. Al-Quran adalah petunjuk dan cahaya.”
Kemudian Rasulullah s.a.w. membacakan Al-Quran kepada Suwaid
bin Shamit dan mengajak beliau kepada Islam."”

Suwaid bin Shamit tidak membantah Rasulullah s.a.w. Kemudian
Suwaid bin Shamit berkata, “Sesungguhnya ini ucapan yang bagus™'
Selepas berkata begitu, Suwaid pun meninggalkan Rasulullah s.a.w.
dan pulang ke Madinah bagi bertemu dengan kaumnya.

Tidak lama selepas itu, Suwaid dibunuh oleh orang
daripada suku Al-Khazraj. Orang daripada kaum beliau berkata,
“Sesungguhnya kami melihat beliau dibunuh dalam keadaan
menganut agama Islam.” Pembunuhan Suwaid bin Shamit ini berlaku
sebelum Perang Bu'ats.!”

Berdasarkan sumber-sumber Ibnu Ishaq, Suwaid bin Shamit

adalah saudara Bani Amr bin Auf, yang tiba di Makkah bagi
melakukan haji dan umrah. Suwaid dipanggil sebagai Al-Kamil'"
dalam kalangan kaum beliau kerana kesabarannya, kemuliaannya,
dan keturunannya.

Kisah ini mungkin menjadi sebab turunnya kisah Lugman

dalam Al-Quran. Dan juga dapat diambil kesimpulan, nama
Lugman sudah dikenali di Yathrib sebelum turunnya ayat Al-Quran

berkenaan kisah Lugman. Berdasarkan kisah di atas, dapat disusun

urutan kronologi seperti ini:

L ®

Nabi Muhammad s.a.w. membacakan ayat Al-Quran kepada
Suwaid bin Shamit, supaya beliau tertarik masuk Islam.

Selepas mendengar bacaan Al-Quran, Suwaid pun
menunjukkan lembaran-lembaran Lugman.

Nabi Muhammad s.a.w. meminta Suwaid membaca lembaran
itu supaya beliau dapat mendengar isi kandungannya.

Sejurus itu juga, turun ayat Al-Quran surah Lugman sebagai
tandingan yang lebih baik berbanding lembaran Lugman yang
dimiliki oleh Suwaid bin Shamit. Nabi Muhammad s.a.w. terus
sahaja membacakan surah Lugman kepada Suwaid bin Shamit.
Baginda berkata, “"Apa yang saya miliki jauh lebih bagus. Yang
saya miliki adalah Al-Quran yang diturunkan oleh Allah Taala
kepada saya. Al-Quran adalah petunjuk dan cahaya” Apa
yang dikatakan oleh Nabi Muhammad s.a.w. itu adalah ayat
2 surah Lugman, “Ini adalah ayat-ayat Kitab (Al-Quran) yang
mengandungi hikmah-hikmah yang tetap kukuh.” Kemudian,
disambung ayat selanjutnya perihal kisah Lugman.

Selepas mendengar surah Lugman itu, Suwaid bin Shamit pun
memuji isi kandungannya. Sebagai seorang yang terpelajar,
Suwaid pasti sangat memahami kisah Lugmanul Hakim yang
terkandung dalam Al-Quran itu. Selepas itu, Suwaid pulang
ke Yathrib.

Asas kepada alasan peristiwa perjumpaan Rasulullah s.a.w. dan
Suwaid bin Shamit sebagai asbabun nuzul (penyebab turun ayat)
surah Lugman adalah kerana Rasulullah s.a.w. juga sering mendapat
wahyu ketika beliau sedang ditanya atau berdialog dengan orang lain.
Contohnya, ketika Baginda ditanya oleh orang Yahudi tentang roh,
pada masa itu juga Baginda mendapat wahyu daripada Allah dan terus
sahaja Baginda menyampaikan wahyu itu.” Begitu juga ketika Baginda
ditanya tentang ihram. Terus sahaja Allah menjawab pertanyaan itu
dengan menurunkan wahyu.” Ada juga keadaan di mana keadaan
turunnya wahyu yang sangat berat bagi Rasulullah s.a.w., iaitu
datangnya bunyi gemerencing sehingga menyebabkan Rasulullah s.a.w.
jatuh pengsan.” Dalam hal turunnya wahyu surah Lugman itu, ia
tergolong dalam jenis yang ringan. Rasulullah s.a.w. tidak pengsan.

Pada waktu yang sama, berlaku satu kejadian di Makkah antara
Saad bin Abi Waqqas dan seorang pemuda yang baru sahaja masuk
Islam, namun ibu beliau tidak merestui. Si ibu mengugut mahu
membunuh diri dengan tidak makan, apabila Saad tetap masuk
Islam. Walaupun begitu, Saad masih tetap memilih Islam berbanding
ibu beliau. Jadi, Allah menurunkan ayat 15 surah Lugman, “Dan
jilka mereka berdua mendesak supaya kamu mempersekutukan
dengan-Ku sesuatu yang kamu tidak mengetahui sungguh adanya,
maka janganlah kamu taat kepada mereka; dan bergaullah dengan
mereka di dunia dengan cara yang baik. Dan turutlah jalan orang
yang rujuk kembali kepada-Aku. Kemudian kepada Aku tempat
kamu kembali, maka Aku akan menerangkan kepada kamu segala
yang kamu telah kerjakan."*

Ulama Masih Berbeza Pendapat, Siapa
Luqmanul Hakim

Imam Ath-Thabari memetik pelbagai hadith dan pendapat berkenaan

Lugman yang sebenarnya, iaitu:

1.

2.

Lugman adalah seorang lelaki soleh, bukan seorang nabi.**

Lugmanul Hakim adalah seorang hamba abdi berkulit hitam.
Bibir beliau tebal dan kedua-dua telapak kakinya lebar. Beliau
seorang hakim Bani Israel.”

Lugman adalah seorang hamba abdi berkulit hitam,
kedua-dua bibirnya tebal, dan kulit telapak kakinya
pecah-pecah.*®

Lugmanul Hakim itu berkulit hitam. Beliau berasal dari
negara Sudan.”

Lugman adalah seorang hamba abdi berkulit hitam.*

Lugmanul Hakim berkulit hitam, dari Nubia, dan bibirnya
tebal.”

Lugman adalah seorang hamba abdi berkulit hitam. Beliau
seorang tukang kayu.™

Lugman adalah adalah seorang hamba abdi berkulit hitam,
kedua-dua bibirnya tebal, dan kedua-dua telapak kakinya

lebar. ¥

Sementara itu, Imam Maraghi dalam Tafsir Maraghi menyebut,
Lugmanul Hakim adalah seorang tukang kayu, berkulit hitam,
dan beliau adalah antara penduduk Mesir yang berkulit hitam.
Beliau hidup serba sederhana. Allah memberi beliau ilmu dan
menganugerahkan martabat kenabian kepada beliau.”

Profesor Quraish Shihab dalam Tafsir Al-Mishbah menyebut,
Lugman adalah seorang tokoh yang dipertikai identitinya. Orang
Arab mengenali dua tokoh yang bernama Lugman, iaitu:™

1. Pertama, Lugman Ibn ‘Ad (Lugman keturunan bangsa
Ad). Mereka mengagungkan tokoh ini atas kewibawaan,
kepemimpinan, ilmu, kefasihan, dan kepandaian beliau.
Beliau kerap kali dijadikan sebagai perbandingan dan

perumpamaan.

2. Kedua adalah Lugmanul Hakim vyang terkenal dengan
kata-kata bijak dan perumpamaan-perumpamaannya.
Barangkali beliau orang yang dimaksudkan oleh surah ini.

Ada banyak pendapat mengenai identiti sebenar Lugmanul Hakim.
Ada yang mengatakan beliau berasal dari Nubia (sempadan Mesir
dan Sudan) dan penduduk Ailah. Ada juga yang mengatakan bahawa
beliau berasal dari Ethiopia. Pendapat lain mengatakan bahawa beliau
berasal dari Mesir Selatan dan berkulit hitam. Ada pula pendapat
mengatakan beliau seorang Yahudi. Pekerjaan beliau turut menjadi
isu. Ada yang berkata beliau tukang jahit ataupun pekerja pengumpul
kayu, tukang kayu ataupun juga pengembala. Hampir semua yang
menceritakan kisah hidup beliau sepakat bahawa Lugman bukan
seorang nabi. Hanya sedikit sahaja yang berpendapat beliau adalah
salah seorang nabi. Kesimpulan lain daripada rekod-rekod yang
menyebut tentang beliau adalah, beliau bukan orang Arab.*

Sayyid Quthb dalam kitab Tafsir Fii Zhilalil Al-Quran
menyatakan, ada pelbagai rekod berbeza tentang Lugman. Ada
yang mengatakan beliau hanyalah seorang hamba yang soleh dan
bukan seorang nabi. Kebanyakan ulama menyokong pendapat
ini. Kemudian ada pula pendapat yang mengatakan beliau adalah
seorang yang berasal dari Habsyah (Ethiopia). Ada juga yang
mengatakan bahawa Lugman orang Namibia. Ada pendapat yang
mengatakan beliau adalah seorang hakim antara hakim-hakim yang
ada dalam bangsa Bani Israel. Siapa pun beliau, yang pasti beliau
adalah seorang yang diberi ilmu dan kebijaksanaan oleh Allah, iaitu
ilmu yang mengandungi dan menuntut kesyukuran kepada Allah.*

Seyyed Hossein Nasr menyebut dalam buku beliau yang
berjudul An Anthology of Philosophy in Persia: From Zoroaster to
Umar Khayyam, “Lugman hidup pada zaman Nabi Daud. Mereka
berdua adalah penduduk tanah Syria. Dikatakan, Empedocles orang
dari Yunani itu, biasa menjalin hubungan persahabatan dengan
Lugman dan belajar kebijaksanaan daripada Lugman™*

Beberapa sarjana Eropah mengenal pasti Lugmanul Hakim
sebagai Aesop, seorang ahli falsafah Yunani. Ia berdasarkan adanya
persamaan kisah dan pepatah mereka berdua.”” Aesop adalah seorang
hamba abdi yang hidup pada abad ke-6SM, yang mengarang kisah
percakapan antara binatang dengan binatang lain (kisah dongeng).”
John Victor Tolan dalam buku Petrus Alfonsi and His Medieval
Readers, menyatakan bahawa Balaam disebut sebagai Lugman yang
ada dalam Al-Quran.”

Al-Amiri dalam Al-Amad ‘ala Al-Abad memetik daripada
Siwaan al-Hikma, Empedocles dikatakan hidup pada masa
Lugman yang sezaman dengan Nabi Daud, yang mana kedua-dua
mereka termasuk penduduk Syro-Palestin. Hubungan yang sangat
rapat dengan Lugman menyebabkan Empedocles memperolehi
kebijaksanaan. Akhirnya Empedocles kembali ke Yunani bagi
mengajarkan kebijaksanaan di sana.”

KH.M. Sholikhin (2008:144) dalam buku beliau yang bertajuk
Filsafat dan Metafisika dalam Islam, mengatakan, menurut
Syahrastani yang dipetik oleh Abed al-Jabiri (2003:261-262), Socrates
termasuk dalam Al-Hukuma As-Sabah (tujuh ahli ilmu) sebagai
tiang kearifan (asatin al-hikmah) Yunani, iaitu Thales, Anaxagoras,
Anaximenes, Empedocles, Pythagoras, Socrates, dan Plato.

Berdasarkan tahun kelahiran dan kematian para ahli falsafah
tersebut, maka urutan ahli-ahli ilmu Yunani kuno itu adalah
seperti berikut, Thales (620 - 540SM), Anaximenes (584 - 528SM),
Pythagoras (570 - 480SM), Anaxagoras (500 — 428SM), Empedocles
(495 — 4355M), Socrates (469 — 399SM), dan Plato (427 - 347SM).

Amroeni Drajat (2005:1-2) dalam buku Suhrawardi: Kritik
Falsafah Peripatetic menyebutkan, ayat 242 surah Al-Bagarah,
“Demikianlah Allah menerangkan kepada kamu hukum-hukum-Nya
supaya kamu memahaminya.”, dan ayat 43 surah Al-Ankabuut “Dan
contoh-contoh perbandingan yang demikian itu Kami kemukakan
kepada umat manusia, dan hanya orang yang berilmu yang dapat
memahami.”, adalah bagi menunjukkan betapa pentingnya aktiviti
berfikir. Orang berakal adalah orang yang memiliki kemampuan
menyelesaikan persoalan. Aktiviti berfikir ini disebut sebagai
falsafah atau berfalsafah (falsafah berasal daripada bahasa Yunani
‘philosophia’ yang bermaksud ‘cinta akan pengetahuan’). Dalam
Islam, aktiviti seperti ini disebut sebagai hikmah atau ilmu.

Muhammad bin Abdul Karim Al-Syahrastani, dalam buku
beliau yang berjudul Al-Milal wa An-Nihal mengatakan, Empedocles

(495 — 4355M) orang Yunani itu adalah Lugmanul Hakim:

“Empedocles termasuk salah seorang ahli falsafah
terkemuka kerana mempunyai pandangan yang luas
dalam ilmu fizik. Budi pekertinya juga mulia. Beliau
hidup sezaman dengan Nabi Daud. Beliau pernah
bertemu dan belajar daripada Nabi Daud. Beliau
kemudian belajar ilmu hikmah (falsafah) daripada
Lugmanul Hakim, pulang kembali ke Yunani, dan
menyebarkan ilmunya di Yunani”*

Pendapat ini mempunyai kelemahan anakronisme. Terdapat
perbezaan tempoh waktu yang jauh antara masa hidup Nabi Daud
(sekitar tahun 1000SM) dan masa hidup Empedocles (495 - 435SM).
Terdapat perbezaan 500 tahun lebih antara kedua-duanya. Oleh itu,
pendapat ini kurang sesuai dengan watak Lugman dalam sejarah.

“Dan sesungguhnya Kami sudah memberi kepada Lugman,
hikmah kebijaksanaan...” Surah Lugman, ayat 12 '

--------------------------------------------------------------------------------------

Hlkmah menurut Tafsir Thabari adalah Al-Quran."” Ada juga yang

mengatakan hikmah itu adalah amanah.* Imam Maraghi menyebut,

Al-Hikmah bermaksud kebijaksanaan dan kecerdikan.* Hikmah
adalah pemahaman, fikiran, dan kebenaran dalam ucapan, tanpa
adanya kenabian.*® Hikmah adalah pemahaman terhadap agama
Islam. Lugman bukan seorang nabi, Allah tidak menurunkan
wahyu kepada beliau.*® Makna hikmah pada HAMKA pula adalah
berdasarkan pendapat Imam Ar-Razi iaitu, “Sesuai antara perbuatan
dengan pengetahuan.™

Profesor Quraish Shihab menerangkan hikmah itu sebagai
‘mengetahui yang paling utama daripada segala sesuatu, baik
pengetahuan, mahupun perbuatan. Ia adalah ilmu amali dan
amal ilmiah. Ta adalah ilmu yang didukung oleh amal. Amal yang
tepat didukung oleh ilmu. Menurut Al-Biga'i, seorang ahli dalam
melakukan sesuatu dinamakan hakim. *

Hikmah juga diertikan sebagai sesuatu yang apabila digunakan,
akan menghalang daripada berlakunya kemudaratan atau kesulitan
yang lebih besar atau mendatangkan kemaslahatan dan kemudahan
yang lebih besar. Makna ini ditarik daripada perkataan ‘hakamah),
yang bermaksud ‘kendali’ atau ‘kawalan. Kawalan atau kendali akan
menghalang haiwan ataupun kenderaan daripada menghala ke arah
yang tidak diingini ataupun menjadi liar. Memilih perbuatan yang
terbaik dan sesuai, datangnya daripada hikmah. Memilih yang
terbaik dan sesuai daripada dua perkara yang buruk pun dinamakan

hikmah, manakala pelakunya digelar hakim (bijaksana).*

Seorang yang memiliki hikmah harus yakin sepenuhnya akan
pengetahuan dan tindakan yang diambil, sehingga dia dapat tampil
dengan penuh keyakinan, tidak bercakap penuh keraguan atau
teragak-agak, dan tidak pula melakukan sesuatu dengan cuba-cuba
(trial and error).”

Profesor Quraish Shihab juga menyebutkan makna hikmah
berdasarkan pendapat Imam al-Ghazali, iaitu pengetahuan berkenaan
sesuatu yang paling utama - ilmu yang paling utama dan yang paling
agung - yakni Allah. Oleh itu, menurut Al-Ghazali, Allah adalah
Hakim yang sebenar-benarnya. Dia yang mengetahui ilmu yang
paling abadi. Zat serta sifat-Nya tidak tergambar dalam benak fikiran
dan tidak juga mengalami perubahan. Hanya Dia yang mengetahui
kewujudan yang paling mulia, kerana hanya Dia mengenal hakikat,
zat, sifat, dan perbuatan-Nya.”

---------------------------------------------------------------------------------------

llllllllllllllllllllllllllllllllllllllllllllllllllllllllllllllllllllllllllllllllllllll

Imam Maraghi menyebut, Asy-Syukru adalah memuji Allah,
menjurus kepada perkara yang hak, cinta kebaikan untuk manusia,
dan mengarahkan seluruh anggota tubuh serta semua nikmat
yang diperoleh kepada ketaatan kepada Allah. Allah memberikan
hikmah kepada Lugman. Beliau selalu bersyukur dan memuji
Allah atas apa yang dikurniakan oleh Allah kepada beliau, kerana
hanya Dia yang patut mendapat puji dan syukur itu. Di samping
itu, Lugman selalu mencintai kebaikan untuk manusia serta
mengarahkan semua anggota tubuhnya sesuai dengan bakat yang
diciptakan untuk beliau.”*

HAMKA dalam Tafsir Al-Azhar menerangkan makna syukur
sebagai ‘bahawa bersyukurlah kepada Allah!. Inilah puncak hikmah
yang didapati Lugman. Beliau berpengetahuan, baik daripada
pengalaman ataupun kerana berguru dengan orang lain. Nikmat
Allah meliputi seluruh hidup beliau. Maka, tidak ada jalan lain selain
bersyukur. Terlalu rendah budi seorang manusia apabila mengetahui
bahawa seluruh hidupnya diliputi nikmat Allah, tetapi bertindak
mendiamkan diri sahaja. "Dan sesiapa yang bersyukur’ atas pelbagai
nikmat dan rahmat yang diberikan Allah, yang tidak dapat dihitung
jumlahnya, sejak manusia lahir ke dunia sehingga dia menjalani
hidup, sehingga dia dimasukkan semula ke dalam bumi - ‘lain
tidak, adalah dia bersyukur kepada dirinya sendiri. Bagi orang yang
mengenang dan menghargai jasa orang lain kepada dirinya, maka dia

dikira sebagai orang yang budiman. Apatah lagi yang memberikan
nikmat dan rahmat itu adalah Allah sendiri. Jadi, bersyukur dapat
menaikkan nilai diri kita dan wajar bagi insan yang sedar akan
harga dirinya. ‘Dan sesiapa yang kufur) iaitu tidak bersyukur, tidak
mengenang jasa, tidak berterima kasih - ‘maka sesungguhnya Allah
adalah Maha Kaya. Tidak akan kurang kekayaan Tuhan hanya kerana
hamba-Nya tidak ingat kepada Dia. Yang rugi adalah si hamba tadi
juga. Tuhan tidak akan rugi.”

Profesor Quraish Shihab dalam Tafsir Al-Misbah menjelaskan,
perkataan ‘syukur’ diambil daripada perkataan ‘syakara® yang
maknanya antara lain berkisar pada pujian atas kebaikan, serta
penuhnya sesuatu. Syukur manusia kepada Allah dimulai dengan
menyedari dari lubuk hati paling dalam, betapa besarnya nikmat
dan anugerah Allah. Kemudian, disertai dengan ketundukan dan
kekaguman yang melahirkan rasa cinta kepada Allah dan dorongan
bagi memuji-Nya dengan ucapan, sambil melaksanakan apa yang
dikehendaki Allah daripada penganugerahan itu. Sementara itu,
syukur didefinisikan oleh ulama sebagai meletakkan fungsi anugerah
yang diterima dengan tujuan penganugerahannya. Hikmah yang
dianugerahkan digunakan sebagaimana yang dikehendaki oleh
pemberi anugerah, sehingga penggunaannya itu menghala, sekali
gus menunjuk ke arah pemberinya. Sudah tentu dalam hal ini, orang
yang bersyukur perlu mengenali siapa pemberi anugerah (Allah),
mengetahui nikmat yang dianugerahkan, serta fungsi dan cara
menggunakan nikmat itu sebagaimana yang dikehendaki-Nya. Ini
bagi membolehkan nikmat itu benar-benar digunakan bersesuaian
dengan apa yang dikehendaki oleh Pemberi anugerah. Hanya dengan
cara itu anugerah dapat berfungsi, sekali gus menunjuk kepada
Allah. Seterusnya, membawa kepada pujian kepada Allah yang
lahir daripada rasa kekaguman pada zat-Nya dan kesyukuran atas
anugerah-Nya.”

Profesor Quraish Shihab juga menegaskan bahawa hikmah itu
adalah syukur. Dengan bersyukur seperti yang diterangkan di atas,
kita dapat mengenali Allah dan mengenali anugerah-Nya. Apabila
mengenali Allah, kita akan kagum dan patuh kepada-Nya. Dengan

mengenali dan mengetahui fungsi anugerah-Nya, kita akan memiliki
pengetahuan yang benar. Atas dorongan kesyukuran itu, kita akan
melakukan amal yang sesuai dengan pengetahuan kita, sehingga
amal yang lahir adalah amal yang tepat.”
i “..janganlah engkau mempersekutukan Allah sesungguhnya :
. perbuatan syirik itu adalah satu kezaliman yang besar”
Surah Lugman, ayat 13

Imam Maraghi dalam Tafsir Maraghi menegaskan, syirik atau
mempersekutukan Allah adalah perbuatan yang zalim kerana
perbuatan itu bererti meletakkan sesuatu bukan pada tempatnya.
Syirik adalah satu dosa besar kerana perbuatan itu menyamakan
kedudukan Tuhan yang memiliki segala nikmat, iaitu Allah, dengan
sesuatu yang tidak memiliki nikmat apa pun, iaitu patung-patung
berhala.® Lugman menegaskan, syirik itu adalah perbuatan yang
paling buruk.”

Muhammad Ali Ash-Shabuny dalam Tafsir Tematik menyebut,
syirik itu amat buruk dan akibatnya juga teruk. Ia adalah satu
kezaliman yang nyata kerana kesyirikan itu meletakkan sesuatu
bukan pada tempatnya. Orang yang menyamakan Pencipta dengan
yang dicipta, patung dengan Tuhan, maka memang tiada keraguan
lagi bahawa orang itu adalah orang bodoh yang dijauhkan oleh Allah
dari hikmah dan akal yang sihat. Orang begini layak disebut zalim

dan dimasukkan ke dalam kelompok haiwan.**

Profesor Quraish Shihab dalam Tafsir Al-Mishbah menjelaskan,
Lugman memulakan nasihat beliau dengan memberi penekanan
kepada perlunya menghindari syirik atau mempersekutukan Allah.
Larangan ini sekali gus mengandungi pengajaran tentang kewujudan
dan keesaan Tuhan. Ayat yang berbentuk larangan itu, memberi
penekanan kepada larangan mempersekutukan Allah dan perlunya
meninggalkan sesuatu yang buruk sebelum melaksanakan perkara
yang baik.™

Profesor Quraish Shihab juga menjelaskan, kezaliman dan
penganiayaan besar manusia kepada diri sendiri adalah apabila
bersaksi ada lagi tuhan selain Allah, padahal selain daripada Allah
itu adalah alam fana'. Manusia seperti itu menzalimi dan menganiaya
dirinya sendiri kerana Tuhan sudah mengajak dia membebaskan jiwa
daripada segala sesuatu, melainkan Allah. Jiwa manusia itu mulia.
Allah menjadikan manusia sebagai khalifah-Nya di muka bumi.
Jadi, hubungan setiap manusia dengan Allah perlu dibuat secara
langsung. Jiwa yang dipenuhi tauhid adalah jiwa merdeka. Tidak ada
satu apa pun yang dapat mengikat jiwa itu, kecuali Tuhan. Apabila
manusia menyembah yang lain, sedangkan yang lain itu benda
atau makhluk belaka, maka manusia itu sendiri yang membawa
jiwanya menjadi hamba kepada yang lain. Dalam surah As-Sajdah,
ayat 9, Allah dengan jelas mengatakan bahawa roh manusia adalah
kepunyaan-Nya. Oleh itu, mengapa roh yang begitu mulia dan
berasal daripada Allah akan tunduk kepada yang selain Allah?®

Profesor =~ Quraish =~ Shihab  menerangkan,  perbuatan
mempersekutukan Allah adalah satu penganiayaan paling besar.
Syirik menjadikan tujuan hidup pecah berderai dan manusia
berpecah belah. Ini kerana, manusia masing-masing menghadap dan
menyembah apa yang dia pertuhankan itu, padahal tidak sama.®

rrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrr

“Dan Kami wajibkan manusia berbuat baik kepada
kedua-dua ibu bapanya " Surah Luqmﬂﬂ a}fat 14

Profesor Quralsh Shihab dalam Fﬂﬁ:r Al-Mishbah mengatakan,
walaupun nasihat berbakti kepada orang tua ini bukan nasihat
daripada Lugman, namun itu tidak bermakna Lugman tidak pernah
menasihati anak beliau dengan nasihat yang sama. Al-Biga'i menilai
ayat ini sebagai susulan daripada nasihat Lugman. Menurut beliau,
ayat ini bagai menyatakan, ‘Lugman menyatakan perkara itu kepada
anak beliau sebagai nasihat, padahal Kami telah mewasiatkan
anak beliau dengan wasiat itu, seperti apa yang dinasihatkan itu
bersangkutan dengan hak Kami. Namun selepas itu, Al-Baqa’i dalam
mengubah penilaiannya supaya mencakupi semua manusia.*

Thahir Ibn ‘Asyur mengemukakan rekod Lugman ketika
menyampaikan nasihat ini kepada anaknya. Beliau turut
menyampaikan, “Sesungguhnya Allah menjadikan aku rela kepada
kamu. Sebelum Dia menjadikan kamu rela kepada aku, maka
Dia mewasiatkan kepada kamu supaya berbakti kepada aku’
Demikianlah antara lain kata Ibn ‘Asyur.”

HAMKA dalam Tafsir Al-Azhar menerangkan, Tuhan
memerintahkan manusia supaya menghormati dan memuliakan
kedua-dua ibu bapa mereka. Melalui ibu bapa, manusia dilahirkan ke
muka bumi. Jadi, sudah sewajarnya mereka dihormati. Dalam Islam,
hidup di dunia adalah untuk beribadat, berterima kasih kepada
Tuhan, dan menjadi khalifah. Semua ini tidak dapat dilaksanakan
jika kita tidak lahir ke dunia. Maka, hormatilah ibu bapa yang
menjadi sebab kepada kewujudan kita di dunia ini.*

HAMKA juga menghuraikan ayat ‘ibunya telah mengandung
dengan menanggung kelemahan atas kelemahan’ sebagai gambaran
kepayahan seorang ibu hamil yang sudah payah, bertambah payah.
Kepayahan yang dialami sejak dari bulan pertama kehamilan,
menjadi semakin payah pada bulan-bulan berikutnya dan mencapai
kemuncak kepayahan pada waktu melahirkan anak. Lemah sekujur
badan ketika hendak meneran anak keluar.

Bagi ayat ‘dan menceraikan susunya dalam masa dua tahun
bermaksud, selepas melahirkan, si ibu akan mengasuh, menyusukan,
mendukung, menjaga, dan memelihara sakit peningnya. Sejak dari
mula tidur berbaring, sehinggalah mampu meniarap, kemudian
beransur-ansur berengsot, merangkak, berpaut untuk belajar
bertatih, berdiri tegak dan jatuh, kembali berdiri tegak, sehinggalah
tidak jatuh lagi. Semuanya dalam tempoh dua tahun.®

Bagi ayat ‘bersyukurlah kepada akuu dan kepada kedua-dua
ibu bapamu, HAMKA menjelaskan ia bermaksud, pertama sekali
perlu bersyukur kepada Allah. Ini kerana, semua yang seorang ibu
tempuhi dari mula mengandung, sampailah kepada mengasuh dan
mendidik tanpa rasa bosan serta dipenuhi rasa cinta dan kasih,

adalah berkat rahmat Allah belaka. Selepas itu, bersyukurlah pula
kepada kedua-dua orang tua kita, iaitu ibu yang mengasuh dan ayah
yang membela serta melindungi ibu dan anak-anaknya. Ayah yang
berusaha menyediakan pakaian dan tempat berteduh untuk keluarga.
Akhirnya, kita diingatkan kepada akhir perjalanan ini, iaitu ‘kepada

Aku tempat kamu kembali’®

Sayyid Quthb dalam Tafsir Fii Zhilalil Al-Quran menjelaskan,
ayat ini menggambarkan unsur pengorbanan yang agung dan hebat.
Seorang ibu dengan sifattnya harus menanggung beban yang lebih
berat dan lebih kompleks. Begitulah hebat dan luar biasanya kudrat
seorang ibu, Ibu tetap menanggung dengan senang hati dan kasih
sayang yang mendalam, lembut, dan halus. Abu Bakar Al-Bazzar
Al-Hafiz merekodkan dalam kitab hadith beliau dengan sanadnya
daripada Buraid daripada ayahnya, berkenaan seorang yang berada
dalam barisan tawaf sambil menggendong ibunya bagi bertawaf.
Kemudian, beliau bertanya kepada Nabi Muhammad s.a.w., "Apakah
saya sudah menunaikan hak ibu saya?” Rasulullah s.a.w. menjawab,
“Tidak, walaupun satu tarikan nafas.”®”

Begitulah. Walau satu tarikan nafas, baik dalam proses
kehamilan dan kelahiran, tetap tidak dapat dibalas oleh seorang anak.
Sebabnya, seorang ibu membawa kandungannya dalam keadaan
lemah yang bertambah lemah. Al-Quran mengarahkan kita supaya
bersyukur kepada Allah sebagai Pemberi nikmat yang pertama.
Kemudian, berterima kasih kepada kedua-dua orang tua sebagai
dua orang yang menjadi punca nikmat itu pada urutan berikutnya.
Al-Quran memberitahu urutan kewajipan. Jadi, bersyukur kepada
Allah dahulu, kemudian berterima kasih kepada orang tua.™

--------------------------------------------------------------------------------------

, “..Allah Maha Halus pengetahuan-Nya, lagi
: meliputi segala yang tersembunyi” Surah Lugman, ayat 16

rrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrrr

Tafsir Thabari tidak menjelaskan perkara ini. Imam Maraghi pula
menjelaskan, Allah mengetahui semua perkara yang kelihatan

mahupun yang tidak kelihatan.”” HAMKA dalam Tafsir Al-Azhar
menerangkan, Allah Maha Mengetahui segala sesuatu. Jadi, Allah

26



Lugman dalam Tafsir Al-Quran

tetap mengetahui setiap satu perkara baik dan amalan yang kita
buat, bahkan amalan yang sangat kecil sebesar biji sawi, yang jauh
tersembunyi di dalam batu sehingga tidak akan ada orang yang
melihat ataupun mengetahui perkara baik itu. Malah, Allah tetap
tahu biarpun amalan itu letaknya lebih jauh antara satu daripada
langit yang tujuh dan di muka bumi yang di dalamnya ada lima
benua dan lautan besar, di mana tidak seorang manusia pun yang
tahu. Sebab Dia adalah pemilik dan yang Maha Mengetahui.™

“Wahai anakku, dirikanlah solat..” Surah Lugman, ayat 17 :
Profesor Quraish Shihab menjelaskan, nasihat Lugman ada sangkut
pautnya dengan perkara-perkara yang berkaitan amal-amal soleh.
Kemuncak amal-amal itu adalah solat dan amal-amal kebajikan
yang tercermin dalam amar makruf dan nahi munkar. Nasihat itu
juga berupa perisai yang membentengi kita daripada kegagalan iaitu
sabar dan tabah.! HAMKA dalam Tafsir Al-Azhar menerangkan,
bagi memperkuat peribadi, meneguhkan hubungan dengan
Allah, serta memperdalam rasa syukur kepada Tuhan atas nikmat
dan perlindungan-Nya yang selalu kita terima, maka dirikanlah
sembahyang. Melalui sembahyang, kita melatih lidah, hati, dan seluruh
anggota badan untuk selalu ingat kepada Tuhan.™

Imam Maraghi dalam Tafsir Al-Maraghi menjelaskan perkara
ini. Kita perlu mengerjakan solat dengan sempurna dengan cara
yang diredhai oleh-Nya. Dalam solat ada redha Tuhan. Orang yang
mengerjakan solat bererti menghadap dan tunduk kepada Allah.
Dalam solat juga ada nikmat lain, iaitu dapat mencegah kita daripada
perbuatan keji dan mungkar. Jadi, apabila seseorang menunaikan
ibadat itu dengan sempurna, nescaya jiwanya bersih dan berserah
diri kepada Tuhan, baik dalam keadaan suka mahupun duka.”

: “..suruhlah berbuat kebaikan, serta laranglah daripada melakukan
: perbuatan yang mungkar....” Surah Lugman, ayat 17 :

Sayyid Quthb menyebut, ayat ini menyuruh manusia supaya bertakwa
kepada Allah dan bersabar atas beban-beban dakwah dan akibat
yang pasti ditemui. Inilah jalan akidah yang telah dirumuskan, iaitu,
mengesakan Allah, merasakan pengawasan-Nya, mengharapkan apa

yang ada di sisi-Nya, dan yakin kepada keadilan-Nya.”™

Lugman berkata, “Apabila kamu sedang sembahyang, maka
jagalah hatimu. Apabila kamu sedang makan, maka jagalah
kerongkongmu. Apabila kamu berada di rumah orang lain, maka
jagalah pandanganmu. Apabila kamu berada dalam kalangan orang
lain, maka jagalah lisanmu. Ingatlah dua perkara dan lupakan dua
perkara, Dua perkara yang perlu kamu ingat adalah Allah dan
kematian, sedangkan dua perkara yang perlu kamu lupakan adalah

kebaikanmu kepada orang lain dan kejahatan orang lain kepadamu.”
(Tanwir li Al-Adzhan min Tafsir Ruuh Al-Bayan, 111/200).7

----------------------------------------------------------------------------

“...dan bersabarlah atas segala yang menimpamu.”
Surah Lugman, ayat 17

Menurut Imam Maraghi dalam Tafsir Al-Maraghi, ayat itu dimulai
dengan perintah sembahyang dan diakhiri dengan perintah supaya
bersabar. Kedua-dua perkara itu adalah nasihat utama bagi meraih
redha Allah, seperti yang diungkapkan oleh-Nya dalam ayat 45 surah
Al-Bagarah, “Dan mintalah pertolongan dengan jalan sabar dan
mengerjakan solat.”™

“..dan janganlah kamu berjalan di bumi dengan
berlagak sombong...” Surah Lugman, ayat 18

Menurut Tafsir Thabari, konteks ayat ini menekankan sikap jangan
menyombong diri sehingga merendahkan hamba-hamba Allah,
sehingga memalingkan wajah daripada mereka ketika mereka berbicara
dengan kita.”” Apabila berbicara dengan orang lain, kita juga tidak
boleh memalingkan muka daripada orang itu kerana menganggap
dia rendah.”® Ayat ini juga menyuruh kita supaya berhadapan
dengan orang lain dengan wajah dan kebaikan akhlak kita.” Ada

yang berpendapat, ayat ini menjelaskan keadaan di mana dua orang
saling memalingkan wajah kerana bermusuhan.” Ada dendam antara
mereka dan apabila salah seorang antara mereka melihat yang lain,
maka orang itu pun memalingkan muka.*" Ia juga membawa maksud,
adanya dendam antara dua orang, lalu salah seorang daripada mereka
memalingkan wajahnya daripada yang lain.*

Imam Maraghi berpendapat, konteks ayat ini mempunyai
maksud yang sama dengan hadith ini, “Jangan kamu semua saling
membenci. Jangan pula saling bermusuhan dan janganlah pula
kamu semua saling mendengki. Jadilah hamba-hamba Allah yang
bersaudara dan tidak halal bagi seorang Muslim mengasingkan
(tidak bercakap dengan) saudaranya lebih daripada tiga hari.,™

---------------------------------------------------------------------------------

“Dan sederhanakanlah langkahmu semasa berjalan, juga

' rendahkanlah suaramu....” Surah Lugman, ayat 19 "
Imam Thabari dalam Tafsir Thabari menyebut, kita disuruh oleh
Allah supaya bersikap rendah hati ketika berjalan, jangan sombong,
dan jangan terburu-buru. Bersikap tenang dan tawaduk.* Imam
Maraghi berpendapat, sikap yang sederhana itu dapat menyampaikan
kebaikan kepada setiap pelakunya.®

Imam Maraghi menyebut sebuah kisah isteri Nabi Muhammad
s.a.w., iaitu Aisyah. Suatu hari, Aisyah melihat seorang lelaki yang
hampir mati kerana terlampau merendahkan diri. Lalu Aisyah

berkata, "Apakah yang berlaku kepada diri orang itu?”

Maka, ada yang menjawab, “Orang (lelaki) itu termasuk ahli
qurra’ (ahli fekah yang alim tentang Kitab Allah).

Aisyah berkata, “Umar adalah pemimpin para ahli qurra
Apabila berjalan, beliau melangkah dengan cepat dan apabila
berkata, maka suaranya keras dan berwibawa dan apabila memukul,
sangat menyakitkan™ Maksudnya, orang yang berjalan dengan
menampakkan kemiskinan, pakaian kotor, dan kelaparan supaya
dilihat zuhud, bukanlah termasuk dalam bahagian merendahkan diri.

Imam Maraghi juga menyebut sebuah lagi kisah. Pada suatu
hari, Umar melihat seorang yang kelihatan seperti akan mati. Umar
berkata, “Janganlah Tuan membuatkan agama kita mati. Adalah lebih
baik Tuan yang mati™ Dan pada hari yang lain, Umar melihat orang
yang perilakunya hanya mengangguk-anggukkan kepalanya. Umar
pun berkata, “Angkatlah kepalamu, Tuan, kerana sesungguhnya

Islam tidaklah sakit."®

Dapatan Kata Kunci Kisah Lugmanul Hakim

Berdasarkan kajian antara pelbagai tafsir, maka ditemui beberapa

kata kunci penting mengenai kisah Lugmanul Hakim:

sesungguhnya perbuatan syirik
itu adalah satu kezaliman yang
besar.

Surah Lugman ayat 12 - ayat 20 | Kata kunci penting hﬁmﬂfh-
12. Dan sesungguhnya Kami telah Nama dan peribadi Bab 5
memberi kepada Lugman, Lugman dan 16
hikmah. Bersyukurlah kepada Hikmah/llimu Bab 6
Allah '
tah danesidba yahy , Bersyukur kepada
bersyukur maka faedahnya itu | a3k
terpuwglah kEpafja e Mengenali diri sendiri
dan sesiapa yang ingkar Bab 7
dan tidak bersyukur maka
sesungguhnya Allah Maha Kaya,
lagi Maha Terpuiji,
13. Dan tatkala Lugman berkata Nasihat kepada
kepada anaknya, semasa dia anaknya Bab 9
memberi nasihat kepadanya: Liranigar:syirik
Wahai anakku, janganlah
kamu mempersekutukan Allah
Bab 8

14. Dan Kami wajibkan manusia

berbuat baik kepada
kedua-dua ibu bapanya;
ibunya mengandung dengan

Berbakti dan
bersyukur kepada ibu
bapa

Mengenal

menanggung kelemahan atas perjuangan ibu A
kelernahan dan menceraikan ketika mengandung
dan memelihara,
susunya dalam masa dua tahun; menyusui anak
bersyukurlah kepada-Ku dan
kepada kedua-dua ibu bapamu; Bersyukur kepada
dan kepada Aku tempat kamu Allah
, Bab 7
kembali.
15. Dan sekiranya mereka berdua Tidak ada ketaatan
mendesak supaya kamu kepada syirik Bab 8
mempersekutukan Aku dengan _
" W———— lkutlah jalan orang
AL NARG A SR yang rujuk kembali
mengetahui sungguh adanya, kepada Allah
maka jangan kamu taat kepada
mereka, dan bergaullah dengan | pManusia akan kembali
mereka di dunia dengan cara kepada Allah
ang baik. Dan turutlah jalan
e ; Bab 16

orang yang rujuk kembali
kepada Aku. Kemudian, kepada
Aku tempat kamu kembali,
maka Aku akan menerangkan
kepada kamu segala yang kamu
sudah kerjakan,

16. (Lugman menasihati anaknya):

Wahai anakku, sesungguhnya
jika ada sesuatu perkara
sekalipun seberat biji sawi,
serta ia tersembunyi di dalam
batu besar ataupun di langit
ataupun di bumi, sudah
tetap akan dibawa oleh Allah
(untuk dibalas-Nya); kerana
sesungguhnya Allah Maha
Halus pengetahuan-Nya; lagi
Amat Meliputi akan segala yang
tersembunyi,

Semua perkara
diketahui dan akan
dibalas oleh Allah
yvang Maha Halus
Pengetahuan-Nya

Bab 10

17

Wahai anakku, dirikanlah
sembahyang, dan suruhlah
berbuat kebaikan, serta
laranglah daripada melakukan
perbuatan yang mungkar, dan
bersabarlah atas segala yang
menimpa kamu. Sesungguhnya
yang demikian itu adalah
daripada perkara-perkara yang
kamu perlu lakukan.

Mendirikan solat

Bab 7

Menyuruh berbuat
kebaikan

Melarang berbuat
jahat

Bab 11

Bersabar

Bab 12

18.

Dan janganlah kamu
memalingkan mukamu (kerana
memandang rendah) kepada
manusia, dan janganlah

kamu berjalan di bumi

dengan berlagak sombong,
sesungguhnya Allah tidak

suka kepada tiap-tiap orang
yang sombong takbur, lagi
membanggakan diri.

Jangan sombong

Bab 13

19

Dan sederhanakanlah
langkahmu semasa berjalan,
juga rendahkanlah suaramu,
sesungguhnya seburuk-buruk
suara adalah suara keldai.

Hidup sederhana

Bab 14

20.

Tidakkah kamu memperhatikan
bahawa Allah telah
memudahkan untuk kegunaan
kamu apa yang ada di langit
dan yang ada di bumi, dan
telah melimpahkan kepada
kamu nikmat-Nya yang zahir
dan yang batin? Dalam pada
itu, ada antara manusia orang
yang membantah (sifat-sifat)
Allah dengan tiada sebarang
pengetahuan ataupun
petunjuk; dan tidak berdasarkan
Kitab Allah yang menerangi
kebenaran.

Allah telah
menundukkan semua
untuk manusia

Bab 15

Nota Akhir

1. Ayat no.2 ini turun sebagai jawapan kepada Suwaid bin
Shamit Al-Kamil mengenai Lembaran Lugman. Lihat laporan

Ibnu Hisyam dalam Sirah Nabawiyah berkenaan Suwaid bin
Shamit dari Yathrib.

2. Beberapa sumber menyebut, ayat 6 dan 7 turun kerana
peristiwa orang kafir Quraisy, iaitu Nadhr bin Harits,
yang membawa penyanyi wanita bagi menyaingi bacaan
Al-Quran. Ia bertujuan supaya para pemuda Arab tidak
lagi mendengar bacaan Al-Quran yang biasa dibaca oleh
Nabi Muhammad s.a.w. Imam As-Suyuti dalam kitab beliau
yang berjudul Asbabun Nuzul menyebut sebuah hadith yang
menjelaskan sebab-sebab turunnya ayat ke-6 ini. Ibnu Jarir
daripada Al-Auty daripada Ibnu Abbas merekodkan ayat ini
turun untuk orang Quraisy yang biasa berjual beli biduanita
(penyanyi wanita). Ibnu Abbas merekodkan, Juwaibir berkata,
ayat 6 surah Lugman ini turun untuk Nadhr bin Harits, yang
biasa membeli biduanita, Apabila beliau mendengar ada yang
mahu masuk Islam, Nadhr akan mengajak orang itu pergi
kepada biduanita itu, dan beliau pun menyuruh biduanita itu
menjamu makan dan minum serta merayu dengan suaranya
yang merdu. Lalu Nadhr berkata kepada orang yang dipujuk
itu, “Ini, saya kira lebih baik dibandingkan dengan ajakan
Muhammad untuk sembahyang, puasa, dan berperang
demi kemenangannya” Maka turunlah ayat 6 surah
Lugman berkenaan dengan peristiwa itu yang menerangkan
bagaimana orang seperti itu akan mendapat azab daripada
Allah dengan sangat hina. (lihat terjemahan Imam As-Suyuti,
Asbabun Nuzul (Semarang: Wicaksana Berkah Ilahi, 1986,
halaman 313)

3. Ayat 13-20 mengenai kisah Lugmanul Hakim ini juga
turun sebagai jawapan kepada Suwaid bin Shamit Al-Kamil
mengenai Lembaran Lugman. Lihat sekali lagi laporan Ibnu
Hisyam dalam Sirah Nabawiyah berkenaan Suwaid bin
Shamit dari Yathrib.

Beberapa sumber menyebut, dua ayat ini (ayat 14 dan 15)
turun berkaitan beberapa sahabat nabi yang lebih memilih
taat kepada Allah berbanding taat kepada ibu bapa yang
menyuruh kepada dosa dan syirik. Ayat yang turun ini
ada kaitan dengan kisah Saad bin Abu Waqqgash dengan
ibunya. Saad bercerita: Saya ini seorang yang sangat
bertanggungjawab kepada ibu saya. Selepas saya masuk
Islam, ibu saya pun berkata, “Apakah yang saya lihat sudah
terjadi kepada dirimu ini? Tinggalkan agama kamu ini,
ataupun saya tidak makan minum sehingga mati, sehingga
semua orang menyalahkan kamu dan dikata orang, ‘Hai
pembunuh ibunya!™. Lalu saya menjawab, “Jangan berbuat
begitu, wahai ibuku! Saya tidak akan meninggalkan agama
ini, walaupun apa sebabnya.” Maka, ibu Saad tidak mahu
makan sampai sehari semalam. Apabila pagi menjelang, ibu
sudah kelihatan letih. Ditambahnya sehari semalam lagi,
tidak makan dan tidak minum. Paginya, beliau sudah sangat
letih. Lalu masuk hari ketiga, dia tidak makan dan minum
sehari semalam juga. Paginya, ibu tidak dapat bangkit lagi
kerana keletihan. Melihatkan keadaan ibu begitu, maka saya
pun berkata, “Wahai ibuku! Ibu perlu tahu bahawa walaupun
ibu mempunyai 100 nyawa, lalu nyawa itu lepas daripada
tubuh ibu satu demi satu, tidaklah saya akan meninggalkan
agama saya ini. Sekiranya ibu suka, lebih baik ibu makan.
Kalau tidak suka, teruslah tidak makan.” Mendengar jawapan
setegas itu akhirnya beliau makan juga. Sekian rekod
peristiwa Saad dan ibu beliau. (HAMKA, Tafsir Al-Azhar, juz
21, Jakarta: Pustaka Panjimas, 1988, halaman 130-131).

Ayat 27 secara khususnya, ada tiga sumber rekod yang
menjadi penyebab turunnya ayat ini, seperti yang disebutkan
oleh Imam As-Suyuti dalam kitab beliau yang berjudul
Asbabun Nuzul (akan dikaji pada bab ini juga).

Abdul Rashid Ahmad, Surah Lugman: Mendidik Anak
Cemerlang, (Kuala Lumpur: Utusan Publication, 2008)
halaman 1.

12.

Lugmanul Hakim Adalah Socrates Berkulit Hitam

Zuhairi Misrawi, Makkah: Kota Suci, Kekuasaan, dan Teladan
Ibrahim (Jakarta: Kompas, 2009) halaman 118.

Akan menjadi sesuatu yang menarik apabila dijadikan buku
khusus mengenai pembahasan tentang penyebab turunnya
ayat Al-Quran, dengan mengkaji semua ayat Al-Quran
dan mengkaji semua peristiwa yang menjadi latar belakang
turunnya ayat tersebut, lengkap dengan senarai peristiwa
yang melingkupinya. Penyelidikan-penyelidikan ke arah itu
perlu disokong oleh semua pihak supaya mukjizat kebenaran
Al-Quran semakin nampak bersinar terang pada akhir
zaman ini.

Lihat hadith yang disebutkan oleh Imam Fakhrurrazi dalam
Tafsir Al-Kabir, XX1/82.

Hadith ini dapat dibaca pada nota akhir no.2 dalam bab ini.
Hadith ini dapat dibaca pada nota akhir no.2 dalam bab ini.

Muhammad bin Ishak menyebut sebab turunnya surah ini.
Muhammad merekodkan yang beliau diberitahu mengenai
sebuah hadith oleh seorang syeikh dari Mesir yang datang
lebih dari empat puluh tahun lalu, iaitu daripada Ikrimah,
daripada Ibnu Abbas: Para pemimpin Quraisy mengutus
Nadhr bin Harits dan Ugbah bin Abi Mu’id kepada para
pendeta Yahudi di Madinah, “Tanyalah kepada mereka
tentang Muhammad, gambarkanlah sifat-sifat beliau, dan
beritahulah mereka tentang sifat-sifat beliau. Beritahu mereka
tentang pernyataan dakwah beliau. Mereka adalah ahli kitab
yang pertama dan di tangan mereka ada ilmu tentang para
nabi yang tidak kita miliki."

Kemudian kedua-dua mereka bertolak ke Madinah. Mereka

bertanya kepada pendeta-pendeta Yahudi di Madinah tentang
kenabian Muhammad. Selepas menggambarkan sifat-sifat
Baginda dan memberitahu mereka tentang pernyataan

